
Yamadutakritam Shivalingarchanamahattvakhyanam

ಯಮದೂತಕೃತಂ ಶಿವಲಿಂಗಾರ್ಚನಮಹತ್ತ್ವಾಖ್ಯಾನಂ

ಯಮದೂತಾಃಊಚುಃ -
ನಿತ್ಯತ್ವೇನೈವ ವಿಧಿನಾ ಪ್ರಾಪ್ತಂ ತಲ್ಲಿಂಗಪೂಜನಂ .

ತತ್ಕದಾಪಿ ಹಿ ನ ತ್ಯಾಜ್ಯಂ ನ ತ್ಯಾಜ್ಯಂ ಸರ್ವಥಾ ದ್ವಿಜೈಃ .. 123..
ಲಿಂಗಾರ್ಚನವಿಹೀನಸ್ಯ ಸಮಸ್ತಾ ನಿಷ್ಫಲಾ ಕ್ರಿಯಾ .

ತತಃ ಸರ್ವಾರ್ಥಸಿಧ್ಯರ್ಥಂ ಲಿಂಗಪೂಜಾ ವಿಧೀಯತೇ .. 124..

ನಿತ್ಯಕರ್ಮಸಮೃಧ್ಯರ್ಥಂ ನಿತ್ಯತ್ವೇನ ಶ್ರುತಂ ಶ್ರುತೈಃ .
ಶಿವಲಿಂಗಾರ್ಚನಂ ಕಾರ್ಯಂಯತ್ನೇನ ಪ್ರತ್ಯಹಂ ದ್ವಿಜೈಃ .. 125..
ಶಿವಲಿಂಗಾರ್ಚನಂ ನಿತ್ಯಂ ನಿತ್ಯಮಧ್ಯಯನಂ ತಥಾ .

ತತಃ ಸರ್ವಾರ್ಥಸಿಧ್ಯರ್ಥಂ ಲಿಂಗಪೂಜಾ ವಿಧೀಯತೇ .. 126..

ವಿಭೂತಿಧಾರಣಂ ನಿತ್ಯಂ ನಿತ್ಯಂ ರುದ್ರಾಕ್ಷಧಾರಣಂ .

ಶಿವಲಿಂಗಾರ್ಚನಂ ನಿತ್ಯಂ ಕುರ್ವನ್ನಪಿ ಕದಾಚನ .. 127..

ಯದಿ ತ್ಯಕ್ಷ್ಯತಿಮೋಹೇನ ಪ್ರತ್ಯವೈತಿ ನ ಸಂಶಯಃ .
ಸರ್ವೇಪ್ಸಿತಾರ್ಥದಂ ನಿತ್ಯಂ ಸುಲಭಂ ಲಿಂಗಪೂಜನಂ .. 128..

ತ್ಯಕ್ತ್ವಾ ವೃಥಾ ಜನಾಃ ಸರ್ವೇ ನರಕೇ ನಿಪತಂತ್ಯಹೋ .

ಲಿಂಗಪೂಜನಮಾತ್ರೇಣ ಬಹವೋ ಮುನಯಃ ಪುರಾ .. 129..

ಯಯುಃ ಕೈಲಾಸನಿಲಯಮಯತ್ನೇನೈವ ದುರ್ಲಭಂ .

ಲಿಂಗಪೂಜಾಪರಂ ಶೈವಂ ನಿರೀಕ್ಷ್ಯ ಯಮಕಿಂಕರಾಃ .. 130..
ದೂರಾದೇವ ಪಲಾಯಂತೇ ಸ್ಮರಂತೋ ಯಮಶಾಸನಂ .

ನ ಲಿಂಗಪೂಜನಾದನ್ಯನ್ನಿಃಶ್ರೇಯಸಕರಂ ಪರಂ .. 131..

ಸತ್ಯಮೇತತ್ಸತ್ಯಮೇತತ್ಸತ್ಯಮೇತನ್ನ ಸಂಶಯಃ .
ಇತಿ ತದ್ವಚನಂ ಶ್ರುತ್ವಾ ಭಾನುಃ ಸಂತುಷ್ಟಮಾನಸಃ .. 132..
ಲಿಂಗಾರ್ಚನಪರೋ ಭೂತ್ವಾ ಕಾಶ್ಯಾಂ ನ್ಯವಸದಾದರಾತ್ .

ವೀರೇಶನಿಕಟೇ ವಿಷ್ಣುರೇಕಪಾದೇನ ಸಾದರಂ .. 133..

ಚಕಾರೋಗ್ರಂ ತಪಸ್ತೀವ್ರಂ ಜ್ವಲಪಂಚಾಗ್ನಿಮಧ್ಯಗಃ .
ಅಶೀತಿಯುಗಪರ್ಯಂತಂ ತಪಃ ಕೃತ್ವಾ ಪುನರ್ಮುದಾ .. 134..

ಇದಾನೀಂ ಶಿವಗಂಗಾಯಾಂ ಕರೋತ್ಯುಗ್ರಂ ತಪೋಽಮ್ಬಿಕೇ .

ಯಮದೂತಕೃತಂ ಶಿವಲಿಂಗಾರ್ಚನಮಹತ್ತ್ವಾಖ್ಯಾನಂ

ಬ್ರಹ್ಮಾದಯೋಽಪಿ ತೇ ದೇವಾಸ್ತೇನೈವ ಸಹ ಸಾದರಂ .. 135..

ತಥೈವೋಗ್ರಂ ತಪಃ ಕೃತ್ವಾ ತಿಷ್ಠತ್ಯವಿಕಲಂ ಸದಾ .. 136..

ತಜ್ಜ್ಞಾನವಾಪೀಜಲಮಾದರೇಣ ದೇವಾಃ ಸಮಸ್ತಾಃ ಸತತಂ ವರೇಣ್ಯಂ .

ಜ್ಞಾನೈಕರೂಪಂ ವಿಮಲಂ ಪಿಬಂತಿ ಹೃಲ್ಲಿಂಗವೃದ್ಧ್ಯೈ ಶಿವಲಿಂಗನಿಷ್ಠಾಃ .. 137..
..ಇತಿಶಿವರಹಸ್ಯಾಂತರ್ಗತೇಯಮದೂತಕೃತಂ ಶಿವಲಿಂಗಾರ್ಚನಮಹತ್ತ್ವಾಖ್ಯಾನಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 6 . 123-137..

- .. shrIshivarahasyam . ugrAkhyaH saptamAMshaH . adhyAyaH 6 . 123-137..

Notes:

Yamadūta-s ಯಮದೂತಾಃ speak about the essentiality of worshiping Śivaliṅga

ಶಿವಲಿಂಗ and that the adoration of the same, is sought and attained by all the Deva-s

ದೇವಾಃ as a resultant of revering the waters of Wisdom of Jñānavāpīಜ್ಞಾನವಾಪೀ.

